
Réamhrá 

An Scéim um Réidh le 
Tógáil; Imlíne na Láithreán 
Seirbhísithe do Thithe Nua

Cuireann Ciste Chroí Cónaithe (Bailte), a sholáthróidh na húdaráis áitiúla, roghanna nua ar fáil 
do dhaoine cónaí i mbailte agus i sráidbhailte na hÉireann� Seoladh Sruth 1 ar an 14 Iúil 2022 
agus cuireann sé maoiniú deontais ar fáil chun tacú le hathchóiriú maoine folmha i mbailte agus 
sráidbhailte d’úsáid chónaithe, áit a bhfuil leibhéal na maoine folmha/tréigthe ard. Maidir le Sruth 
2, cuirfidh na húdaráis áitiúla láithreáin seirbhísithe ar fáil ar chostas laghdaithe chun tacú le 
húinéireacht tí féintógtha.

Maidir le Sruth 2, cuirfidh údaráis áitiúla láithreáin seirbhísithe i mbailte agus sráidbhailte ar fáil 
do cheannaitheoirí aonair féideartha. Beidh na láithreáin seo ar fáil ar lascaine ar luach margaidh 
an láithreáin chun maoin a thógáil lena háitiú mar phríomháit chónaithe phríobháideach an 
cheannaitheora�

Tá sé i gceist go bhforbróidh an t-údarás áitiúil an láithreán/na láithreáin atá ina rialú nó ina 
gceannach/ina suíomhanna agus go gcuirfidh siad ar fáil iad le haghaidh forbartha trí sheirbhísí 
agus rochtain a chur ar fáil ar an láithreán/na láithreáin atá i gceist.

Braithfidh leibhéal lascaine an duine aonair ar leibhéal an chostais seirbhísithe a thabhaigh an 
t-údarás áitiúil roimh an láithreán a dhíol le lascainí suas le €30,000 ar a mhéad� Beidh méid na 
lascaine sin le feiceáil i bpraghas díola an láithreáin leis an gceannaitheoir. Déanfar gach láithreán 
atá ar fáil a fhógairt ar shuíomh gréasáin an údaráis áitiúil agus / nó i bhfoilseacháin áitiúla 
ábhartha in éineacht le dáta deiridh arna nglacfar le hiarratais.

3 Critéir Cháilitheachta 
Tá an Ciste dírithe ar úinéireacht tí. Caithfidh ceannaitheoir an láithreáin a bheith ina c(h)ónaí in 
áit chónaithe atá tógtha ar an láithreán, arb é a p(h)ríomháit chónaithe phríobháideach é, tar éis 
don áit chónaithe a bheith críochnaithe�

Beidh raon daoine aonair nó tithe incháilithe chun leas a bhaint as an scéim seo, agus úsáidfear 
an creat thíos do thosaíocht na n-iarratas lena mbreithniú agus beidh an próiseas i gcomhréir leis 
an maoiniú foriomlán atá ar fáil. Déanfar na tosaíochtaí a chur chun feidhme ar scála aistritheach.

Creat na dTosaíochtaí 

Tá an Scéim ar fáil go heisiach do dhaoine aonair nó teaghlaigh a mbeidh an réadmhaoin a tógadh 
ar an láithreán ceannaithe mar a bpríomháit chónaithe phríobháideach mar úinéirí tí. Níl sé ar fáil 
do fhiontair agus/nó forbróirí, srl. 

Ní fhéadfaidh iarratasóirí ach aon láithreán amháin a cheannach faoin Scéim agus cinnteoidh 
údaráis áitiúla go ndéanfar rianú agus seiceáil i dtaca leis sin. 

1.  Iarratasóirí ar Cheannaitheoirí Céaduaire iad (i.e. nach bhfuil teach ceannaithe nó 
tógtha acu dóibh féin) nó a thagann faoi phrionsabal ‘Tús Úr’. Áirítear sealbhóirí 
tí atá ag dul trí cholscaradh nó scaradh, nó dócmhainneacht nó féimheacht, 
agus nach bhfuil leas dlíthiúil acu a thuilleadh sa teach a bhí acu roimhe seo faoi 
phrionsabal Tús Úr.

3.  Iarratasóirí (seachas 1 agus 2 thuas) atá ag bogadh ón mbaile atá acu faoi láthair, 
atá á dhíol acu nó atá díolta acu agus a dteastaíonn uathu cónaí i mbaile nó i 
sráidbhaile�

2.  Iarratasóirí (seachas 1 thuas) a bhfuil riachtanais ar leith acu - go háirithe, daoine 
faoi mhíchumas nó seandaoine atá ag bogadh ón mbaile atá acu faoi láthair, atá á 
dhíol acu nó atá díolta acu agus a dteastaíonn uathu cónaí i mbaile nó i sráidbhaile� 

5 Aisghlámadh
Éilítear go mbeidh an t-iarratasóir/na hiarratasóirí ina c(h)ónaí/ina gcónaí ar an réadmhaoin 
a tógadh ar an láithreán ar feadh tréimhse cúig bliana ar a laghad ón dáta a ceannaíodh an 
láithreán. Má dhíolann siad an réadmhaoin/láithreán ag aon am, nó má stadann sé de bheith mar 
phríomháit chónaithe phríobháideach an iarratasóra laistigh de dheich mbliana, beidh orthu luach 
iomlán an fhóirdheontais a aisíoc leis an Stát, mar seo a leanas:

Cuirfear comhaontú i gcrích idir an t-údarás áitiúil agus an t-iarratasóir ina mbeidh comhaontú 
aisghlámtha, lena n-áirítear muirear ar an réadmhaoin, a bheidh ina cheangal ar an iarratasóir 
tráth díola an láithreáin. Déanfar aon ioncam ó aisghlámadh a aisíoc leis an Státchiste. Léireoidh 
an comhaontú chomh maith Coinníollacha an Deontais a leagtar amach d’iarratasóirí in Alt 6�

100% de mhéid 
airgeadaíoch na lascaine

75% de mhéid airgeadaíoch 
na lascaine

Gan aon 
aisghlámadh

4 Bailte agus Sráidbhailte 
Incháilithe

Tá os cionn 500 baile agus sráidbhaile in Éirinn le daonra de bhreis is 400 duine� Tá sé beartaithe 
go gcuirfear Ciste Chroí Cónaithe (Bailte) i bhfeidhm i ngach baile den sórt sin, agus i roinnt 
sráidbhailte níos lú freisin ina bhfuil soláthar seirbhísí agus áiseanna leordhóthanacha.

Suas go 5 bliana
Os cionn 5 bliana agus 

níos lú ná nó cothrom le 
10 mbliana

Os coinn 10 
mbliana

6 Coinníollacha an Deontais
Iarratasóirí  
Beidh feidhm ag na coinníollacha seo a leanas:

k  Ní mór d’iarratasóir(í) na critéir cháilitheachta a leagtar amach in Alt 3 a shásamh;
k  Ní féidir le hiarratasóir(í) ach aon láithreán amháin a cheannach faoin scéim seo;
k  Caithfear an láithreán a úsáid le teach a thógáil air a bheidh mar phríomháit chónaithe 

phríobháideach an iarratasóra nuair a bheidh sé críochnaithe;
k  Munar Ceannaitheoirí Céaduaire nó Ceannaitheoirí Tús Úr iad, caithfidh go bhfuil na 

hiarratasóirí ag bogadh ón mbaile atá acu faoi láthair atá á dhíol acu nó atá díolta acu 
agus go dteastaíonn uathu cónaí i mbaile nó sráidbhaile;
k  Ní mór don iarratasóir/na hiarratasóirí a gcuid cúrsaí cánach a bheith in ord, le 

himréiteach cánach ó na Coimisinéirí Ioncaim;
k  Beidh ar iarratasóir(í) iarratas a dhéanamh ar chead pleanála chun a phríomháit 

chónaithe phríobháideach a thógáil ar an láithreán laistigh de 3 mhí tar éis formheas a 
fháil maidir le ceannach agus íocaíocht na taisce. I gcás nach dtarlaíonn sé sin, rachaidh 
an láithreán ar ais chuig an údarás áitiúil. Ní tharlóidh aistriú úinéireachta (ná íocaíocht 
iarmhéid an cheannaigh) ach amháin má tá dearbhú ann maidir leis an gcead pleanála a 
fháil; 
k  Ní mór don tógáil tosú laistigh de 12 mhí tar éis an cead pleanála a fháil. I gcás nach 

dtarlaíonn sé sin, beidh ar an iarratasóir luach iomlán airgeadúil na lascaine a aisíoc 
leis an údarás áitiúil. Féadfar síneadh 12 mhí a deonú de réir rogha an údaráis áitiúil in 
imthosca eisceachtúla; 
k  Beidh ar iarratasóir(í) glacadh leis na coinníollacha aisghlámtha a leagtar amach in alt 5�

An Roinn Tithíochta, Rialtais Áitiúil, agus Oidhreachta


